
РакI-ракIалъ баркула ну-
жеда тIаде щвараб хирияб ра-
мазан моцI. 

Хирияв аварагасул 
хIадисалда буго рамазан 
моцIалъ алжаналъул нуцIби 
рагьун рукIунин абун. Гьедин-
лъидал щивав чияс хIаракат 
бахъизе ккела алжаналде рачу-
нел гIамалал гьаризе, гIибадат 
цIикIкIинабизе. Гьаб хири-
яб моцIалъ нилъеда тIадаб 
буго цохIо кIал кквезе гуреб-
ги, гьелдаго цадахъ хIажат 
гьечIебщиналдаса, чияе за-
рал-зиян гьабиялдаса рикIкIад 
чIезеги. Жакъа нилъеда аскIор 
гIемер руго нилъер кумекалде 
ккарал. Гьединазе кумек гьа-
биги буго БетIергьанасда цебе 
нилъеда тIадаб налъи.  Хасго 
гьаб хирияб моцIалъ гьедина-
зе садакъа гьабизе БетIергьанас 
нилъее къуватги, сахлъиги, та-
ваккалги кьеги. Аллагьас квер-
бакъаги лъикIабщинаб гьабизе, 
хирияб моцIалъул хIурматги  

гьабун   гьездаса   пайда  бо-
сизе. БетIергьанасе  гьабу-
леб  гIибадат  цIикIкIи набизе,  
къуръан  цIализе   ва   гIагарал 
– божарал   рази  гьаризе.  Амин.

Редакция 

Целью реализации на тер-
ритории Республики Дагестан 
проектов местных инициатив 
является поддержка органов 
местного самоуправления и 
населения в решении наиболее 
актуальных проблем. Проекты 
от администраций муници-
пальных образований должны 
быть направлены на развитие 
общественной инфраструкту-
ры, в том числе объектов благо-
устройства, культуры, жилищ-
но-коммунального хозяйства, 
водоснабжения, водоотведе-
ния, детских и спортивных 
площадок, объектов туризма и 
прочих мероприятий.

Одними из основных ус-
ловий участия в конкурсном 
отборе проектов местных ини-
циатив, является обеспечение 
софинансирования проекта 
из бюджета муниципального 
образования и за счет средств 
меценатов. Для участия в кон-
курсном отборе будут при-
ниматься заявки не только от 
муниципальных районов и го-
родских округов, но и от сель-
ских (городских) поселений ре-
спублики.

Уважаемые жители Гер-
гебильского района, просим 
вас принять активное участие 

в формировании «портфеля 
местных инициатив», напра-
вив ваши предложения по раз-
витию общественной инфра-
структуры муниципального 
района. На основе ваших пред-
ложений формируется «порт-
фель инициатив», который 
даст нам возможность опреде-
лить проекты, более отвечаю-
щие пожеланиям граждан.

Способы направления 
гражданами предложений о 
приоритетных проектах разви-
тия населенных пунктов муни-
ципального образования:

1.На электронную почту 
Администрации МР «Герге-
бильский район» - mogergebil@
yandex.ru

2. Непосредственно в Ад-
министрацию МР «Гергебиль-
ский район» по адресу с. Гер-
гебиль, Гергебильского района 
РД, ул. Наиба Идриса, д. 7, 1 этаж, 
экономический отдел.

3. По почте 368250, респу-
блика Дагестан, Гергебильский 
район, село Гергебиль, улица 
Наиба Идриса, д. 7

4. В виде предложений 
в комментариях на стра-
нице instagram по адресу – 
amogergebil.

Гьениб  гьоркьоб  лъун  хал  гьа-
булеб  букIана  цIаялдасан  рохьал  
ва  рохьазда  аскIоб  бакI  цIуниялъул  
суал.   Гьениб  данделъи  рагьулаго  
районалъул  бетIерас  рехсей  гьа-
буна  дагьаб  цебегIан  къояз  роса-
базул  гIадамазул,  цIаял  свинабу-
лезул   кумекалдалъун  МагIлиб  ва  
ИпутIа  росдада  гьоркьоб  ккараб  
цIа   къокъабго  заманалда  жаниб  
свинабизе  кIвеялъул.

Районалъул  росабазул  
гIадамазда  гьоркьоб  бичIчIи  кье-
ялъул  хIалтIи     цIикIкIине  гьабизе  
ккеялде  кIвар  буссинабуна.

Районазда  гьоркьосеб  цIаяздаса  
цIуниялъул  отделениялъул  нух-
малъулев  Н. ГIумаровас  баян  кьу-
на  ихдалил  хIалтIабазде   журараб  

мехалда  цIа  ккеялъул  хIужаби  
цIакъго  цIикIкIуна,  гьединлъидал  
хIажат буго  цIаяздаса  цIуниялъул  
мурадалда  гьарулел  тадбирал   
цIикIкIине  гьаризе.  Рохьазда  кколел  
цIаяздаса  цIуниялъул  мурадалда   
лъикIаблъун  рикIкIана  рузманал-
да  районалъул  росабалъ   диниял  
церехъабазги  гьабулеб  вагIзабазда  
гьеб    рахъалде  кIвар  буссинабуни.

Районалъул  бетIер   М. ТIа-
гьировас  тIадкъай  кьуна  киналго  
районалъул  росабалъ  автотран-
спортги  бухьинабурал  8-10  чияз-
дасан  гIуцIарал  къокъаби  гьари-
зе  хехаб  къагIидаялда  цIа  ккараб  
бакIазде  щолеб  ва  цIа  свинабизе  
кумек  гьабулеб.

Суратазда:  ДандчIваялда.

Рохьал цIаяздаса цIунизелъун

1 апрелалда  районалъул  бетIер   М. ТIагьировас  районалъул  адми-
нистрациялда  тIобитIана    росабазул бутIруз,  районалъул  бетIерасул    
заместитель  М. ГIабдулкаримовас,  районазда  гьоркьосеб  цIаяздаса  
цIуниялъул  отделалъул  нухмалъулев  Н. ГIумаровас   гIахьаллъи  гьа-
бураб  хIалтIулаб  данделъи.  

МархIаба   
Шагьру - Рамазан

Хириял  диналъул  вацал  ва  яцал!

Уважаемые жители 
Гергебильского района!

Министерство экономики и территориального развития 
Республики дагестан объявляет прием заявок для участия в 
проекте «Местные инициативы».
администрация МР «Гергебильский район» намерена уча-
ствовать в конкурсном отборе.



2 №14, апрель 2021 г. / ШаГiБаН 1442 с. Церехун

 спорт

Жакъа  къоялда  дунялал-
даго  цебе  чIараб  масъала-
базул  цояб  ккола  гIадамал  
бацIцIадаб  гьекъолеб  
лъедалъун  хьезари.  
Районалъул  централдаги    
гьеб  бегIерго  цере  чIарал  
масъалабазул  цояб  ккола.  
ГьализабичIого  лъим   ро-
спотребнадзоралъ  гьекъе-
зецин  гьукъула.

Районалъул  росаби  бацI-
цIадаб  гьекъолеб  лъедалъ-
ун  хьезариялъул  мурадалда  
Хъвартихьуниб,  Курмиб,  Хьар-
габи  ва  КIикIуниб  росабалъе  
лъим  бачиналъул  мурадалда  
республикаялъул  програм-
маялда  рекъон  гьеб  рагIалде  
бахъинабизелъун  156 млн.  
гъурущ  харж  гьабулеб  буго.   
Гьелдаги  гIей  гьабичIого  рай-
оналъул  бетIер     М. ТIагьировас  
рагIи  кьун  букIана  2-3  сква-
жинаби  Хьаргаби  росулъ  рор-
лъизе.  ТIоцебесеб  скважина  
къварилъухъ  жаниб  борлъа-
на  ва  гьениса  къватIибе    на-
сосги  лъун  чвахизабуна.  Гьеб  
росдал  администрациялъ  рес  
бугеб  щинаб бакIазде  бачине  
хIисабалде  босун  буго.

КIиабилеб  скважина  бор-
лъулеб  буго  тIад  гIурикIкIанда    
авалалда.       5  апрелалде  гье-
ниб  борлъун  бугоан  100  ял-
даса  цIикIкIараб  метра  гъва-
рилъиялъул.  ХIисабалде  босун  

буго  150 – 160   метра  
гъварилъуде  борлъизе.  
Гьединго  лъим  жанибе  
бакIарулеб  хIавуз  гьаби-
зе  буго  бищунго  борха-
таб  бакIалда.  Гьенисан  
рахъ – рахъалде  би-
кьизе  гьабизеги.  Гьелъ  
рес  кьезе  буго  бищун-
го  хехго  гIун  бачIунеб  
бугеб,  амма  лъедалъун  
хьезаби  цIакъ  къадар-
го  бугеб  гьитIи – бикъ-
инаб  росугIанасеб  авал  
бацIцIадаб  гьекъолеб    
лъедалъун  хьезабизе.

Суратазда:
Скважинаби  тIад 

гIурикIкIанда ва къвари-
лъухъ.

4  апрелалда  курмиб  рос-
дал  школа – интернаталъ-
ул  спортивияб  кIалгIаялда   
«Молодежь  Гергебильского   
района»  общественнияб   
гIуцIиялъул  ва  районалъ-
ул  администрациялъул    
физическияб  культура-
ялъул  ва  спорталъул  от-
делалъул  жигаралдалъун  
тIобитIана  районалъул  
бихьиназда  гьоркьоб  во-
лейбол  хIаялъул  рахъалъ  
районалъул  чемпионат.  

Къецал  тIоритIулел  
рукIа на  «крапалъул  бере-
талъул»  бетIергьан  Му-
хIамад  Першиловасул   ва  
ДАССРалъ  100   сон  тIубая-
лъул  хIурматалда.

Къецазда  гIахьаллъи  
гьабизе  рачIун  рукIана  11  ко-
манда,   гьезда  гьоркьоб  рай-
оналъул  жанисел  ишазул  
ва  «БагIараб  кьо»   КППял-
да  ругел  Россиялъул  регио-
наздаса  ритIун   рачIаралги.  
Къецал  цIакъ  хIалуцарал  

къагIидаялда  ана.    Гьелъул  
хIасилалда  тIоцебесеб  бакI  
ккуна   КIикIуниб  росдал    
командаялъ,  кIиабилеб  бакI 
-   районалъул  жанисел  иша-
зул  командаялъ,  лъабабилеб  
бакI – Хъвартихьуниб  рос-
дал   командаялъ.  Бергьен-
лъи  босараб  ва  призалъулал 
бакIазде  рачIарал  команда-
базе  кьуна  дипломал,  кубо-
кал  ва  гIарцулал  сайгъатал.

Сураталда:  Бергьенлъи  
босараб  команда

ПожаРная безоПасность 
в весенний ПеРиод

  Весна считается самым пожароопасным сезоном, 
когда только сошёл снег, осталась прошлогод-
няя сухая трава, а зелёная ещё не выросла. В этот 
период пожар может возникнуть из-за любой 
оплошности, из-за брошенного непотушенного 
окурка, из-за битого стекла, нагретого солнцем, 
из-за специального выжигания сухой травы и 
бесконтрольного сжигания мусора при уборке 
территории!

Население нашего района вместе с семьями и 
друзьями выезжают на природу на пикники. Вме-
сте с тем каждый выезд на природу не обходится без 
разведения костров. Но многие из тех кто разводят 
костры, не учитывают места разведения костров, а 
также многие после того как уезжают домой после 
отдыха оставляют не затушенными костры. С на-
ступлением весны жители района выходят на свои 
поля для проведения сельскохозяйственных посев-
ных работ, при этом многие из них сжигают мусор 
вокруг огородов, траву прошлогоднюю и т.д. Кроме 
того выводится скотина на пастбища после зимы, 
пастухи когда пасут скотину в холодную погоду 
также разводят костры, которые часто остаются без 
присмотра.          

В результате всех вышеуказанных действий, 
происходят пожары, в результате которых сгорают 
травяные луга, лесопосадки, кустарники и леса. Тем 
самым окружающей природной среде наносится 
огромный ущерб. Восстановление зеленного фонда 
происходит крайне медленно.

Что бы искоренить подобные факты в нашем 
районе, нам всем необходимо ответственней отно-
сится к нашим поступкам и действиям. Необходи-
мо каждому ребёнку дома и в школе объяснить, что 
в весеннее время при разведении костров на полях 
и в лесах необходимо соблюдать правила пожарной 
безопасности, что бы не произошёл пожар.

Чтобы не допустить пожара, необходимо соблю-
дать меры предосторожности:

убирая территорию, не сжигайте мусор вблизи 
строений, расстояние между строениями и сжигае-
мым мусором должно быть не менее 50 м, сжигая 
мусор необходимо следить за горением до полного 
прекращения огня. В сухую и ветреную погоду сжи-
гать мусор запрещается законом;

 не поджигайте сухую траву, она очень быстро 
горит, а раздуваемый ветром огонь быстро распро-
страняется и может перекинуться на близлежащие 
деревья и строения, вы не сможете быстро ликвиди-
ровать загорание;

не загромождайте проезды и противопожарные 
разрывы между зданиями строительными и дру-
гими горючими материалами, это воспрепятствует 
проезду пожарной техники.

Так же было бы разумно, когда закончится ото-
пительный сезон, если каждый домовладелец лиш-
ний раз посмотрит как у него обстоят дела с про-
кладкой дымохода печи, есть ли противопожарная 
разделка трубы дымохода печи. Если нет, то необ-
ходимо за лето, до начала нового отопительного се-
зона устранить все имеющиеся нарушения правил 
пожарной безопасности.

В частных домах мусор, который невозможно 
как-либо использовать, следует собрать в контейнер 
и увезти на специально оборудованную мусорную 
площадку, а около дома на весь весенний и летний 
период необходимо обеспечить наличие первич-
ных средств тушения пожара (бочка с водой объ-
ёмом не менее 200 литров, ведро, ящик с песком, 
лопаты и багры).

Если около вашего дома горит мусор или сухая 
трава, попробуйте потушить огонь самостоятельно, 
забив его ветками, засыпав землёй, залив водой.

При обнаружении возгорания немедленно со-
общите в пожарную охрану по телефону «101» или 
«112», точно назвав адрес места происшествия.

Уважаемые граждане  отделение надзорной дея-
тельности ОНд и ПР №16 по Гергебильскому, Гуниб-
скому и Чародинскому районам убедительно просит 
строго соблюдать правила пожарной безопасности в 
весенний период. 

к.  абдУРазакОВ
инспектор ОНд и ПР №16

бацIцIадаб  лъим  букIинелъун

Волейболалъул  къецазда

 Тарихалъул  тIанчал 

1870 сон.  ГIемераб  заман   инчIо  
халат  бахъараб,  магIарул  ро-
сабазда магIирукъ   камуларел  
рагъал  лъугIаралдаса.  ЛъугIана  
рагъде  бихьинал ахIулел  ча-
парзабазул  гьаркьалги. ТIаде  
щвана  вакъарасул  ургъел гьабу-
лареб,  загIипав  хIакъирлъараб  
заман.  Росабалъ  гIемер  рукIана  
рагъазда  гIажизлъарал  би-
хьинал.  киса-кибего  букIана  
ракъи.  ГIорцIизегIан  богIоллъи  
кваназе  щолеб  хъизан  
къанагIат  гурони букIинчIо.  
кибго  мискинлъиялъ  кверщел  
гьабун  буго.  къанагIат  гуро-
ни вихьуларо  росулъ  рукъи  
тIад  гьечIеб  сугърал  ва бозил  
ретIел,  ретIарав  чи.  Гъоркьан   
ретIулеб  peтIел,  яги  тIад   балеб  
юргъан  кинаб  букIунебали   
лъалев  чи  магIарухъ  нагагьги  
вукIинчIо.  кIкIуйдулъ  боса-
раб  цохIо рокъор  рукIунаан  
гIисиналги  чIахIиялги.  цо-цо  
азбаралъуб  6-7 ратIа ричча-
рал  хъизаназ  гIумру  гьабулеб 
букIана.

 Гьанжего  гьанже  цIияб  ро-
суги  гIуцIун  бетIербахъиялда  бу-
геб хьергебдерил  жамагIаталда  
цебе  чIун  букIана -  кIиго  суал: 
кин къвизабилеб  мискинлъи  ва  
ракъи?  Киб  гIyцIизе  бугеб  цIиял  
хъизаназ магIишат  ва  кисан  гье-
зие  кьезе  бугеб  ракьул  бутIа?  
Рокъобги годекIабахъги,  херазги  
ва  гIолилазги  бицунеб  жо  цохIо  
букIана. ЗахIматаб   гIумруялъ  би-
хьизабулеб  букIана  цо  нух:  це-
бегоялдаса  анищлъун  букIараб  
«АбухIнабе»  лъим  бахъи.

кIУдияВ ХIУСеН
БетIерлъи  гьабизе  хIажалъула  

жамагIаталдаги  лъалев,   
жамагIатги лъалев, иш  бажару-
лев   бетIер.  Хьергебдерил  росдал  
жамагIаталъе  гьединав бетIерлъун  
ккана  росдал  наиб,  кIудияв  ХIусен.  
Къарахъа МухIамадтIагьирица  Ша-
милил  заманаялъул   хIакъалъулъ  
хъвараб  тIехьалда кьун  буго  гьа-
динаб  баян: «ХIажимурад  раз-
илъана  пачаясе  мутIигIлъарал 
ракьазде  гьабулеб  чабхъеналъе  
бетIерлъи  гьабизе.  Гьалмагълъун  
жиндаго  цадахъ  гьес  вачана  Хьар-
габиса  ХIусен».

КIудияв  ХIусен  вукIун  вуго  
кIудияб  къаркъалаялъул,  къу-
ват  бугев, кидаго  росдал  axIyда  
цеве  вукIунев  чи.  АхIийин  абу-
ни  доб  заманалда гIемераб  кколеб  
букIун  буго:  росдал  рехьед  ва  гIи  
цIогьабаз  хъамун, яги мегIер  ква-
назе  гIиял  рехъаби  риччан  ва  гь. 
ц.  КIудияб  букIун  буго  гьесул   на-
слуги  (8 вас, 1 яс),  гьес  жамагIаталъе  
гIуцIараб  ишги.

ГIаНдаЛазУЛ  
Наиб  закаРи
Бицен  гьабулеб   заманал-

да  Хьергебдерил  росу  унаан  
гIандалазул наиблъияяде  гьоркьо-
бе.  Гьенив  наиблъун  вукIун  вуго  
60  соналдасаги  тIаде  гIумру  арав  
къуватаб  черхалъул   кIвахI  лъала-
рев,  гьабулеб  иш       рагIалде  бахъ-
ин  мурадалда  хъачIлъиялдасаги,  
рахIму  гьечIолъиялдасаги на-
хъе  къаларев,   ХIусенгун  цадахъ   
имамасул  заманалъул  рагъухъ-

ан, захIматаб  хIалтIи  билъуна-
реб  мехалъ  живго  цеве   вилъун  
хIалтIи  гьабулев  Закари.  Гьесул   
хъачIлъиялъул  жеги  росабалъ  би-
цен  лъугIун  гьечIо.    

баЙбиХЬи
АбухIна  майданалде  лъим  

бахъизе  Хьергебдерил   жамагIаталъ  
тIалаб  гьабулеб  букIана  Шамилил  
заманалъ  - 1850  соназдаго. Гъоркьи-
яб  майданалде  лъим бахъизе  му-
радалда  гIарацги  бакIарун, магIал  
чIван  рахъ  битIизабизе  Шурагьи-
са  гьелъул  иш  лъалев  чи вачун  

вукIун  вуго  ва  хIалтIиги  байби-
хьун  букIун   буго.  Гьелъул  лъалкI  
гьабсагIатги  батIа  бахъизе  лъала.  
Амма  гьабураб  хIалтIи  тIатIала  
ккун   буго.  Хадубги  Аксаялдаса  ва-
чун  вуго  Хасай  абурав  чи  ва  гье-
сухъаги   бажарун  гьечIо. 1870  аби-
лел  соназда   тIатIалаго  лъабго  сон  
бyкIyн  буго  бакъ  бухIараб  ва  гье-
динлъидал  жамагIаталъ  нахъеги  
тIалаб  гьабун  буго  рахъ  бахъизе.

1871 соналъ гIурусазул  пача  
вачIине  кколаан  Дагъистаналде. 
Гъунибе  бахъулеб  букIана  шагь-
ранух.  ГIандалазул  наиб  Закари  
гIемерав  вачIунев  вукIун  вуго  
Хьаргабивеги,  КIикIунивеги,  Гъу-
нисан  Хунзахъе  ва  сулдерил  по-
чталдасан  Хьаргабибехун  бахъ-
улеб  шагьра  нухазде  хIалтIизе  
гIадамал  ритIиялъул  округалъул  
хIакимасул  амруги  босун.  Гье-
динал  суалазда  тIасан,  гьалбал  
рукIаниги  кидаго  дагIба  кколеб  
букIун  буго  жамагIаталъе  бигьалъ-
аби  тIалаб  гьарулаго  ХIусенилги  
Закарилги.  Гьаб  нухалдаги рос-
дае  лъикIаб  хабар  босун  наиб 
вачIунареблъи  лъалел  росдал  хе-
рал ХIусенил  рукъоре  рачIун  руго  
щиб-кинали  баян  лъазе.

Хьергебдерил   axIвaл – хIал  
лъалев  наибасда  бичIчIун   буго  
нух бахъиялда  гIахьаллъи гьаби-
зе  жамагIаталъул  рес  гьечIеблъи.  
Гьес  хIукму гьабуна  «АбухIна»  
майданалде  лъим  бахъизе  кумек  
гьабизе.  Гьединлъидал гьеб  сордо-
ялъ  росдал  хераз  ургъел  дандбан  
хIукму  гьабун  буго  хIалтIуде бай-
бихьизе.

АбухIнабе  лъин  бахъизе  
хIажатаб  тIагIел  босизе  бакIарана  
100 тумен гIарац  (3 гьурущ  куй-
дул  багьа бугеб  заман  букIана).  

Рахъ  бахъизе  бутIаби кьуна  щи-
вав  балугълъиялде  вахарав  чиясе  
можороги  бахъун.  Росдал наибасе  
кумекалъе  рихьизаруна  а в а -
лалъул  чагIи.

Гьеб  хIалтIи  рагIалде  бахъ-
ине  бокьарав  Закарица  тIаде  
босун  буго   мaгIaл  чIван  рахъ  
битIизабизе  кидаго  нухал  рахъ-
улаго  цадахъ  хIалтIулев вукIарав  
гIурусав  Алексей  вачине,  газа-ра-
хан, маххул  хIосал  ва  кьуру кьва-
гьизе  тIагIел  босизе  шагьаралде  
чагIи  ритIизе.  1871  соналда  хер 
бецулеб  заман  тIаде  щвезегIан,   
хIалтIуде  байбихьун  буго.

Бицен  гьабичIониги  баянаб  

жо  буго,  ракъараб  ва  бихьинал,   
дагьаб заманалда  гьеб  кIудияб  
хIалтIи  рагIалде  бахъине  кка-
ни  гIадлуги  щула гьабичIого,  
доб  заманалда  ругьунлъараб  
хъачIлъиги  ккечIого   тIубазе  рес 
букIинчIеблъи.  Гьединлъидал  ба-
тизе   ккола,  гьев  зулмучи  наиб 
чIвазейилан  гъоркьчIел  гьабун  
букIараб  цо  тухумалъул  гIадамаз.  
Закарица хIехьезе  кIолареб  
захIматаб  зулмуйищ  гьезие  гьа-
бун  букIараб,  яги   гIадамазул  
анищ  тIубазе  ХIусеница  гьабулеб  
букIараб   кумекищ  гьезие peкIee   
гIоларого  букIараб  лъазе  захIмат  
буго,   амма  гIемерал  бакIазда  би-
цен  буго  гьеб  хабар  лъарав  росдал  
наиб  XIyсеница  КIудияб  мажги-
талда  аскIоб  букIараб  бихьина-
зул  данделъиялда  абурал  гьал 
 рагIабазул:

-  Ле,  жамагIат!   КигIан  хех-
го  цо-цо  тухумалъул  бутIрузде  
ракIалдаса  араб  ракъараб  хасалил  
заманалда  солдатазул  гьакалги  
ритIун  Закарица  ГIанжиялдаса  
росулъеги  рехун,  рес  гьечIел  
хъизаназе  ролъ бикьараб  заман.   
МагIарухъ  кинав  ватаниги  гьо-
бол  чIвалеб  гIадат  букIинчIо.  
Нилъер  гьанибищ  гьединаб  
гIадат  баккизе  бугеб?   Цо-цо ту-

хумалъул  бутIрузда  лъан  букIа   
гьеб  пикру  рагIалде  бахъинегIан  
нужер цониги  тIагъур  лъурав  
чи  нахъе  вукIине  гьечIеблъи.  
Те,  росуцоял,  питна. Гьединги  
дагь  ругин  нилъер  росулъ  би-
хьинал.  ЛъикIлъиялъе  ургъарасе  
лъикIлъи  гьабе.

РОХеЛ
1879  соналъул  риидалил  ахи-

рияб  моцI.   Щибаб   хъизан  хIисаб  
гьабун можоро  рехун  кьураб   6  
сахI  хьалеб  бутIаялда - гIетIалъ  
ва  гьарзаяб  лъеца  лъалъараб  ра-
кьалъ   гIун  бачIунеб  букIана   
чуги   чиги  жанив щинкIулеб  
цо  xIyбиялда  лъаб-лъаб  xIокI  
тIад  бугеб   цIоросаролъ.  Разиго 
буго  жамагIат  жинцаго  гьабураб  
кIудияб  хIалтIиялдаса.

Боркьараб  риидалил  къо.  
ЖамагIат  бакIарун  буго  
«АбухIна» майданалде.  Цояб  рахъ-
алда  буго  бижараб  рохь  гIадин  бор-
хатаб цIоросаролъ.   Гьелъул  хьол-
бодасан  чвалчвалиялда  чвахун   
унеб  буго инсанасул  захIматалъ  
квегъареб  гIypyл   лъим.  БакI- 
бакIалда  чIахIиял хьагалги  лъун  
квен-тIехалда  тIад  руго  руччаби.  
ТIомолъго  бежараб  кIудияб  оцол  
къулагIиялда  сверун  гIодор  чIун   
руго росдал  херал ХIусен,  Зака-
ри, ГIумардибир. ТIаде  вахъун   
ХIусеница  рохалилаб  данделъи  
рагьулаго  киназдаго  рагIулеб  
хIалалда  абуна:   «ЖамагIат!  
Нилъер росулъ  умумузул  зама-
налдаса  нахъего  гIaдат  букIинчIо  
росу  тун къватIиса  чиясе  ракьул  
бутIа  кьолеб.  Гьеб  гIадат  нилъе-
ца мискинлъиялъ цIунун  букIана.  
Жакъа  нилъер  хIурматиял  херазул  
хIукмуялда  рекъон, гьеб гIадатги  
хвезабун,  кьолеб  буго  Закарие  цо  
хъизаналъе  кколеб  ракьул бутIа» - 
ян.

Гьаб  дуе  ва  дур  наслуялъе  
букIине  ккола, - янги  абун,  росда-
цаго хIурмат  гьабун  цIар  рехсолев  
херазул  кIудияс – ГIумардибирас,  
гьесухъе оцол  бохалдаса  гьанал  
кесекги  чедги  кьуна.  Закарица   
гьабураб  кумекги бичIчIун  ва  гьеб  
хIукмуялда  рази  рукIин  загьир  
гьабуна  тIадеги  рахъун росдал  би-
хьиназ.

Гьеб   рохалилаб къоялъ   ри-
жун  ратизе  ккола  байбихьи  ва  
ахир  жеги лъаларел  гьал  кочIол  
рагIаби:

Гьаб  мискинаб  росу
Ресалдехун  бачарав
закарил  тухумалъул
Чи гIемерал  лъугьаги.

«АбухIнабе»   лъим  бахъа-
ралдаса  хьергебдерил  щибаб  
хъизаналъул  3- 4 соналъе  гIураб  
цIоросаролъул  нахърател  камичIо.  
Щибаб   анкьида жаниб 50 ялдаса  
цIикIкIун  къали  цIоросаролъул  
къватIибе  бичун  кьолеб  букIун 
буго.  ЦIоралъул  гIодоблъиялде  
бетIербахъиялъе  магIарулал  унел  
рукIарал гIадин,   сверун  ругел  ро-
сабалъа  дагь-дагь  ккун  гIадамал  
рачIун,  росу хехго  кIодолъун  буго.

Гьаб  макъала  хъван  букIана  
50 соназ  Хьаргаби  школалда  

тарихалъул  учительлъун  
хIалтIарав  жиндир  

мунагьал чураяв  
Гъази   даВУдОВаС.

 Дин ва гIумру

«я, гьал иман лъурал гIадамал, 
нужеда кIал кквей фариззаяб-
лъун гьабун буго, нужеда це-
рехун рукIарал умматазе mlад 
гьабун букIараб гIадин».
ай, адам аварагасдаса (гIалайгьи са-
лам) бахъарабго, киналго аварагза-
базул умматалда тIад лъун букIана 
кIал кквей. Нуж гIасилъаби гьаризе аллагьа-
сукьа хIинкъизе, щай абуни,- кIал кквеялъ 
шагьватал рекизарула, нахъ чIвазарула. ава-
рагас (гIалайгьи салам) абун буго, гIолохъанаб 
гIелалдехун хитIаб гьабун:

«я, гIолохъанаб агьлу, щив чи вугониги, 
чIужу ячине хIал кIолевлъун, нужеца чIужу 
ячейила, гьелъулъ нужер берал цIуни бугила, 
чияр руччабазде балагьиялдасан,  нужер 
гIавратал цIуниги бугила зина- хатIаялдасан. 
Щив чи вугониги жиндир хъизан гьабизе, 
чIужу ячине хIал кIоларев, унтиялдалъун 
бугониги, рес гьечIолъиялдалъун бугониги, 
гьев чияс кIал кквеялда mlaд чIей гьабейи-
ла, гьеб кIал кквей бугила гьелда данде рагъ 
гьаби, ай шагьваталде данде рагъ гьаби»,- 
абун.

Щив чи вугониги, нужеда гъорлъа 
унтун, ай кIал кквезе хIал кIолареб хIалалъ 
унтун, кIал кквейгун цадахъ гьеб унти ц 
IикIкIун захIмалъулеб бугони, яги хIалалаб 
сапаралда вугони жибгун, ай сапаргун цадахъ 
кIал кквезеги захIмалъани, гьеб
сабаблъун жиндица кIалги биххани, цогидал 
къояз хисун кквей, ай бецIун кквеян абулеб 
буго нилъеда нилъер ТIадегIанав Аллагьас.

Цинги нилъеда лъазе ккола кIал кквей 
бугеблъи нилъее цебе босизе бералдаги 
бихьулареб, гIиналдаги рагIулареб, лъида-
ниги жиб ккун букIинги лъалареб, гIицIго 
Аллагьасдаги живго кIал ккурав чиясдаги 
гурони. Гьеб кIал ккола Аллагьасдаги нилъ-
едаги гьоркьохъеб. Гьеб букIиналъ Аллагьас 
(жалла жалалагьу) гьеб гIунтIизабуна жинди-
дего, ва абуна:

«кIал кквей буго хасс гьабун дие 
гIололъун лагъас гьабулеб гIибадат, дица гье-
сие гьельухь жазаъги гьабизе буго», -абун.

Абу ХIасаница гьеб: «дицаго кьела 
кIал ккурав чиясе кири»,- абураб рагIабазул 
магIна гьабун буго, гьелъул кири кколила 
Алжан, гьеб кколила Къиямасеб къоялъ лагъ 
Аллагьасдаги Аллагь лагъасдаги кIалъай, 
гьоркьов я авараг, я цоги щивго чиги гьечIoгo.

«багьжатул анвар» абураб тIехьалда 
хъвалеб буго кIал кквеялъул мурад буги-
ла Аллагьасул тушман (щайтIан) къей. 
ЩайтIаналъул нух буго шагьваталда хадуб 
хьвади, гьелъ малъараб гьаби. Гьел шагь-
ваталги къуватлъула гIемер кванан-гьекъ-
он хьвадиялдалъун, кIал кквеялъул хIасил 
лъикIаб кколаро, щай гурелъул кIал кквеялъ-
ул мурад буго бакъизабиялдалъун нилъерго 
черх гIодобегIан гьаби, гъелдалъун шагьватал 
къей, щайтIан къей.

Аллагьас тIоцебесеб иргаялда гIакълу 
бижана ва  гьелда абуна гьанибехуи буссай-
илан, гьеб мутIигIлъун буссана, цинги нахъ 
бусса, мугъ рехунин абуна, гьеб мехалъги 
мутIигIлъана.

 Цинги гьикъанила Аллагьас гIакълуялда, 
мун щиб кколеб ва Дун щив абун, гIакълуялъ 
абунила, дун Дур загIипав лагъ вуго Мун дир 
БетIергьан вуго абун. ТIадегIанав БетIергьанас 
абунила гIакълуялда, Жинца дунялалда 
щибго жо дудаса тIадегIанаб бижичIин абун. 
Цинги Аллагьас бижанила нафс, инсан ва абу-

нила гьелда, жиндехун буссаян абун, гьелъ 
жаваб гьабичIила. Гьеб мехалъ БетIергьанас 
гьикъанила,- мун щив. Дун щив абун. Гьеб 
мехалъ нафсалъ жаваб гьабунила мун- мун 
вуго, дун- дун буго,- абун. Цинги БетIергьанас 
гIакъуба гьабунила нафсалъе нусго соналъ 
бакъизабиялдалъун. Гьелдаса хадуб гьикъ-
анила БетIергьанас нафсалда, мун щиб Дун 
щив абун, гьеб мехалъ нафсалъ жаваб гьа-
бунила: «Мун дир бетIергьан вуго, дун дуца 
бижараб дур лагъ буго»,- абун. Гьеб мехалъ 
Аллагьас тIад гьабунила нафсалда кIал ккве-
зе.

Лъеберго кIал тIад лъеялъе сабаблъун 
кканилан хъвалеб буго «багьжатул анва-
ралда» нилъер кIудияв эмен Адам ава-
раг (гIалайгьи ссалам) Алжаналда жанив 
вугев мехалъ Аллагьас кваназе гьукъараб 
гъветIалдаса, щайтIаналъ къосинавун, ква-
нараб пихъил асар чехьалда жаниб лъеберго 
къоялъ хутIанила. Тавбу къабул гьабун хадуб 
Аллагьас Адамида амру гьабунила, лъеберго 
къоялъ кIал кквеян, сардалгун цадахъ.

Дунялалъул лазат ункъго жоялъулъ 
бугин абулеб буго: тIагIамалъулъ, гьекъеялъ-
улъ, чIужугIданалъулъ ва кьижиялъулъ. Гьеб 
ункъалъго гьабун буго Аллагьасдаги лагъ-
асдаги гьоркьоб пардавги. Нилъер 
аварагасги (гIалайгьи ссалам) амру 
гьабуна лъеберго къоялъ кIал кквеян, 
умматалъе бигьалъи гьабун сардалги 
нахъе рехун.

«зубдатул мажлис» абулеб 
тIехьалда хъвалеб буго, цо мажусияс-
да (цIадуе лагълъи гьабулев) Рамазан 
моцIалъ жиндирго вас вихьанила 
къватIив кваналев, инсуца ахIизеги 
ахIун васасда кьабунила, дуца Рамазан 
моцIалъ кIалги ккун ругел бусур-
бабазул адаб щай гьабулареб, абун. 
Заманалдаса хадуб гьев мажусияв 
хванила ва гьев макьилъ вихьанила 
цо гIалимчиясда кIудияб тахалдаги 
гIодов чIун Алжаналда жанив. Гьев 
гIалимчияс гьикъанила гьесда мун 
мажусияв гуревищилан, вугоян жаваб 
кьунила гьес, жив хвараб мехалъ 
жинда рагIанила тIасан ахIулеб гьа-
ракь: «Ва малаикзаби! Нужеца гьев 
чи мажусиявлъун тоге, нужеца гьев 
кIодо гьаве исламалдалъун», бусур-
манавлъун гьаве, гьес Рамазан моцI 
кIодо гьабиялдалъун. Гьелъул хIисаб 
гьабуни, Рамазан моцIалъ кIалги ккун, 
лъикIаб гIамалги гьабун, Аллагь раз-
ияб хIалалда хьвадарав чиясе кигIан  
кIудияб кириха букIинеб?

Нилъер Дагъистаналдаги бусур-
баби абун цIар бугел, бусурманал эбел-
инсул лъимал щибго Аллагьасдасаги 
хIинкъичIого, гIадамазукьаги 
нечечIого къватIахъ кваналел, хъали-
ян бухIулел рукIуна, яги квен гьабун 
къватIахъ гьеб бичун кIал кквечIезе 
кумек гьабулел рукIуна. КIал 
кквечIолъи, яги биччазе ккун биччай 
гьеб батIияб суал буго, гьелъухъ гьа-
булеб г!азабги батIияб букIуна.

КIалги кквечIого гIадамазда цевеги 
вахъун кIал кквечIолъи загьир гьабулев 
вукIин гьеб буго Исламалде данде рагъ 
гьаби, жиндие Ахир Къиямасеб къоялъе 
нугIзалги чIезе гьари, щайгурелъул, щив 
чиясул гьесда бер чIваниги, гьес кIал 
ккун гьечIолъи бихьани гьев чи тIамула 
Къиямасеб къоялъ гъов чияс кIал ккун 

букIинчIин абун нугIлъи гьабизе.
 Гъоб кквечIого хутIараб кIал, бачIого 

хутIараб как, гьабун борчIун араб мунагь 
нилъеца лъиданиги лъазеги течIони, дуда-
ги Аллагьасдаги гьоркьоб букIуна, гьединаб 
мунагь Аллагьас чуризеги рес буго, тIаса лъу-
гьун тезеги бегьула. Гьеб гьабураб мунагь 
цоги чисда лъалеб бугони, гъов чи тIамула 
нугIлъи гьабизе Къиямасеб къоялъ.

Гьединлъидал, нилъеца лъачIого, 
яги лъан гьабураб мунагь бахчизе лъикIаб 
буго. Цо-цо чагIи рукIуна жидецаго гьабу-
раб мунагь, кваналев- гьекъолев вукIанилан 
абун бицунев цоги живго гIадал гIолилазда, 
гъол чагIаца Къиямасеб къоялъ нугIлъи гьа-
бизе букIинги лъачIого, гьел нугIлъиялъе 
рукIинчIелани, Аллагь тIаса лъугьинилан 
бугеб божилъиги хвезабун.

аллагьас нилъее тавфикъ кьеги Гьес 
тIaд къараб къагIидаялда гIибадат гьабизе, 
кIалги кквезе, нахъидаб лъикIаб гIамалги, 
хасго Рамазан моцIалъ цIикIкIун гьабизе.

аллагьас кинавго бусурманчиясул pyxlгu 
иманалда бахъаги, аллагьас исламалъул бай-
рахъги борхизе гьабеги, нилъ сабаблъунги 
ккун, аллагьас жиндий рокьулел лагъзадери-
да гъорлъанги гьареги  нилъ.

кIал кквеялъул 
хиРалъи

РУЗНАМА
рекомендуемая советом алимов 

Муфтията РД 
для  Гергебильского  района 

Республики Дагестан
АПРЕЛЬ

Д
ат

а Утрен-
ный

Восход  
солнца

Обе-
денный Аср Вечер-

ний
Ноч-
ной

1 04:00 05:33 12:01 15:31 18:21 19:37
2 03:58 05:31 12:01 15:31 18:23 19:38
3 03:56 05:29 12:01 15:32 18:24 19:39
4 03:54 05:27 12:00 15:32 18:25 19:41
5 03:52 05:26 12:00 15:33 18:26 19:42
6 03:50 05:24 12:00 15:33 18:27 19:43
7 03:48 05:22 11:59 15:34 18:28 19:45
8 03:46 05:21 11:59 15:34 18:29 19:46
9 03:44 05:19 11:59 15:35 18:31 19:47
10 03:42 05:17 11:58 15:35 18:32 19:49
11 03:40 05:16 11:58 15:36 18:33 19:50
12 03:38 05:14 11:58 15:36 18:34 19:52
13 03:36 05:12 11:57 15:36 18:35 19:53
14 03:34 05:11 11:57 15:37 18:36 19:54
15 03:32 05:09 11:57 15:37 18:37 19:56
16 03:30 05:07 11:57 15:38 18:38 19:57
17 03:28 05:06 11:56 15:38 18:40 19:59
18 03:26 05:04 11:56 15:38 18:41 20:00
19 03:24 05:03 11:56 15:39 18:42 20:02
20 03:22 05:01 11:56 15:39 18:43 20:03
21 03:20 05:00 11:56 15:40 18:44 20:05
22 03:18 04:58 11:56 15:40 18:45 20:06
23 03:16 04:56 11:56 15:40 18:46 20:08
24 03:14 04:55 11:55 15:41 18:48 20:09
25 03:12 04:54 11:55 15:41 18:49 20:11
26 03:10 04:52 11:55 15:41 18:50 20:12
27 03:08 04:51 11:55 15:42 18:51 20:14
28 03:06 04:49 11:55 15:42 18:52 20:15
29 03:04 04:48 11:55 15:42 18:53 20:17
30 03:02 04:46 11:54 15:43 18:54 20:18


